
КОМИ РЕСПУБЛИКАСА ЮРАЛЫСЬЛÖН
ИНДÖД


«Коми Республикаса Юралысьлöн да Коми Республикаса 

Правительстволöн Администрацияса государственнöй службаöн да кадръясöн веськöдланiн йылысь» Коми Республикаса Юралысьлöн 2002 во декабр 3 лунся 320 №-а Индöдö вежсьöм пыртöм йылысь

Шуа:

1. Пыртны «Коми Республикаса Юралысьлöн да Коми Республикаса Правительстволöн Администрацияса государственнöй службаöн да кадръясöн веськöдланiн йылысь» Коми Республикаса Юралысьлöн 2002 во декабр 3 лунся 320 №-а Индöдö татшöм вежсьöм:

Коми Республикаса Юралысьлöн да Коми Республикаса Правительстволöн Администрацияса государственнöй службаöн да кадръясöн веськöдланiн йылысь положение, мый вынсьöдöма Индöдöн (содтöд), гижны содтöдын индöм серти.

2. Тайö Индöдыс вынсялö сiйöс официальнöя йöзöдан лунсянь.

Коми Республикаса Юралысь                                                    В. Торлопов

Сыктывкар

2005 вося февраль 7 лун

11 №

Коми Республикаса Юралысьлöн

2005 во февраль 7 лунся 11 №-а Индöд дорö

содтöд

«Вынсьöдöма

Коми Республикаса Юралысьлöн

2002 во декабр 3 лунся 320 №-а Индöдöн

(содтöд)

Коми Республикаса Юралысьлöн да 

Коми Республикаса Правительстволöн Администрацияса 

государственнöй службаöн да кадръясöн веськöдланiн йылысь

ПОЛОЖЕНИЕ

I. Панас

1. Коми Республикаса Юралысьлöн да Коми Республикаса Правительстволöн Администрацияса государственнöй службаöн да кадръясöн веськöдланiн (водзö – Веськöдланiн) лоö Коми Республикаса Юралысьлöн да Коми Республикаса Правительстволöн Администрацияса асшöр тэчаса юкöдулöн.

Веськöдланiн лоö Коми Республикаса государственнöй служба могъяс кузя органöн.

2. Веськöдланiн аслас уджын мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Рсепубликаса оланпасъяс да Коми Республикаса мукöд нормативнöй правовöй акт вылö, а сiдзжö тайö Положение вылö.

3. Веськöдланiн нуöдö ассьыс уджсö Коми Республикаса Юралысьлöн, Коми Республикаса Правительстволöн юрнуöдöм улын да лоö Коми Республикаса Юралысьлöн да Коми Республикаса Правительстволöн Администрацияса Веськöдлысьлöн веськöдлöм улын (водзö – Администрацияса Веськöдлысь). Могъяс, кутшöмъяс инмöны Веськöдланiнлöн, кыдзи Коми Республикаса государственнöй служба могъяс кузя органлöн, компетенциялы, Веськöдланiн лоö веськыда Коми Республикаса Юралысьлöн веськöдлöм улын.

4. Веськöдланiн уджалö Администрацияса мукöд тэчаса юкöдувкöд öтвылысь, а сiдзжö лöсьöдöм ногöн государственнöй органъяскöд, меставывса асвеськöдлан органъяскöд да организацияяскöд.

5. Веськöдланiн йылысь положениесö вынсьöдö Коми Республикаса Юралысь Администрацияса Веськöдлысьлöн вöзйöм серти. 

II. Веськöдланiнлöн медшöр могъяс

6. Веськöдланiнлöн медшöр могъясыс:

1) могмöдны Коми Республикаса Юралысьлысь Коми Республикаса государственнöй гражданскöй служба юкöнын (водзö – государственнöй служба) государственнöй политика нуöдöм кузя полномочиеяс;

2) пыртны Коми Республикаса Юралысьлы Коми Республикаса государственнöй служба выльмöдан да сöвмöдан медшöр туйвизьяс урчитöм кузя, тайö могъяс кузя Коми Республикаса государственнöй органъяслöн сöгласа удж да öта-мöдкöд йитöд кутöм;

3) лöсьöдны Коми Республикаын кадрöвöй политикалысь öтувъя стратегия;

4) могмöдны Коми Республикаса Юралысьлысь Коми Республикаын кадрöвöй политикалöн медшöр туйвизьяс индöм, а сiдзжö Россия Федерацияса законодательствоöн да Коми Республикаса законодательствоöн сы киö сетöм кадрöвöй могъяс решитöм кузя удж;

5) видзöдны Веськöдланiнлöн компетенцияын, кыдзи пöртсьö олöмö государственнöй служба йылысь Россия Федерацияса законодательство да Коми Республикаса законодательство;

6) видзöдны да прöверитны, кыдзи пöртсьöны олöмö Коми Республикаса олöмö пöртысь власьт органъясöн, Администрациялöн тэчаса юкöдувъясöн тшöктöмъяс, кодъясöс индöма Коми Республикаса Юралысьлöн, Коми Республикаса Правительстволöн нормативнöй правовöй актъясын, а сiдзжö Коми Республикаса Юралысьлöн, Коми Республикаса Правительстволöн, Администрацияса Веськöдлысьлöн торъя тшöктöмъяс;

7) кутны йитöд Веськöдланiнлöн компетенцияö пырысь могъяс кузя меставывса асвеськöдлан органъяскöд;

8) могмöдны Администрациялысь уджсö кадръясöн, удж котыртö-мöн да штатöн.

III. Веськöдланiнлöн удж

7. Веськöдланiнлöн медшöр уджöн лоö:

1) анализируйтны государственнöй служба системалысь, государственнöй служба юкöнын законодательстволысь бурлунсö;

2) дасьтыны Коми Республикаса Юралысьлы, Коми Республикаса Правительстволы государственнöй службалöн система бурмöдöм, выльмöдöм да сöвмöдöм кузя вöзйöмъяс;

3) дасьтыны Коми Республикаса Юралысьлы, Коми Республикаса Правительстволы, Администрацияса Веськöдлысьлы Коми Республикаса государственнöй органъяслысь тэчас бурмöдöм кузя аналитическöй материалъяс да вöзйöмъяс;

4) дасьтыны Коми Республикаса Юралысьлы кадрöвöй политикалöн могъяс кузя вöзйöмъяс;

5) дасьтыны да котыртны Коми Республикаса Правительстволысь заседаниеяс, Коми Республикаса Юралысьöн,  Коми Республикаса Праивтельствоöн, Администрацияöн нуöдан мероприятиеяс, кодъяс пырöны Веськöдланiнлöн компетенцияö;

6) могмöдны организационнöя да методическöя Коми Республикаса Юралысь бердын государственнöй служба, кадрöвöй политика кузя сöвещайтчан да консультативнöй органъяслысь удж Веськöдланiнлöн компетенцияын;

7) лöсьöдны правовöй акт балаяс Веськöдланiнлöн компетенцияö пырысь могъяс кузя;

8) нуöдны Коми Республикаса государственнöй чинъяс да Коми Республикаса государственнöй службалöн государственнöй чинъяс реестръяс;

9) котыртны Коми Республикаса государственнöй органъяслысь кадръяс да кадръяслысь резерв йылысь юöр банк, анализируйтны сыöн вöдитчöмлысь бурлунсö;

10) лöсьöдны да нуöдны Россия Федерацияса государственнöй чинъяс, Коми Республикаса государственнöй чинъяс, Коми Республикалöн государственнöй службаса государственнöй чинъяс вежöм могысь кадръяслысь резерв;

11) координируйтны Коми Республикаса государственнöй органъяслöн кадрöвöй службалысь удж, мый пырö Веськöдланiнлöн компетенцияö;

12) участвуйтны лöсьöдöм ногöн Коми Республикаса государственнöй органъяслöн аттестационнöй комиссияяслöн уджын;

13) вынсьöдны чинъяслысь ылöса регламентъяс;

14) нуöдны копияяс личнöй делöяслысь Коми Республикаса государственнöй чинъяс вежысь йöзлысь;

15) юöртны гражданалы Администрацияын государственнöй службалысь прöст чинъяс вежöм вылö конкурсъяс нуöдöм йылысь;

16) участвуйтны Коми Республикаса Юралысьлöн, Коми Республикаса Правительстволöн, Администрацияса Веськöдлысьлöн тшöктöм серти ёрд да мукöд органын могъяс кузя, мый пырö Веськöдланiнлöн компетенцияö;

17) дасьтыны Коми Республикаса Юралысьлы, Коми Республикаса Правительстволы Коми Республикаса государственнöй служащöйясöс велöдöмын, выльысь велöдöмын, налысь тöдöмлунъяс кыпöдöмын государственнöй политика лöсьöдöм, выльмöдöм да олöмö пöртöм кузя вöзйöмъяс да участвуйтны сiйöс збыльмöдöмын;

18) бöрйыны государственнöй службаса чинъяс вежысь йöзöс, медым мöдöдны велöдчыны (стажируйтчыны) суйöр сайö, видзöдны индöм йöзлöн стажировка прöйдитанног бöрся, нуöдны учёт стажировка прöйдитысь йöзлысь;

19) анализируйтны Коми Республикаса государственнöй служащöйясöс велöдöмлысь, выльысь велöдöмлысь, налысь тöдöмлунъяс кыпöдöмлысь да аттестациялысь качество;

20) уджавны Россия Федерацияса Президент бердын Государственнöй службаса россия академиякöд öтув могъяс кузя, кутшöмъясöс пыртöма Веськöдланiнлöн компетенцияö;

21) могмöдны Коми Республикаса Юралысьлысь, Коми Республикаса Правительстволысь, «Коми Республикаса Юралысь бердын Коми республикаса государственнöй служба академия» вылыс уджсикасö велöдан государственнöй учреждениелысь öта-мöдныскöд удж, сы лыдын дасьтыны Коми Республикаса Юралысьлысь, Коми Республикаса Правительстволысь решение балаяс;

22) лöсьöдны государственнöй служба системаын öнiя юöртан технологияясöн бура вöдитчöм кузя мераяс;

23) дасьтыны Коми Республикаса государственнöй органъяслöн государственнöй служащöйяслысь служебнöй уджлысь кывкöртöдъяс донъялöм кузя вöзйöмъяс;

24) котыртны методическöй материалъяс лöсьöдöм сiйö могъяс кузя, кодъяс пырöны Веськöдланiнлöн компетенцияö;

25) котыртны колана ногöн Коми Республикаса олöмö пöртысь власьт бырöдöм органъяслöн государственнöй служащöйяслысь пенсионнöй делöяс нуöдöм кузя удж;

26) котыртны Коми Республикаса олöмö пöртысь власьт органъясын да Администрацияын государственнöй служащöйяслы государственнöй служба вылын дыр уджалöмысь уджалан пенсия дорö быд тöлысся содтöд сьöм индöм, мынтöм да выльысь арталöм бöрся удж да сы бöрся видзöдöм;

27) видлавны колана ногöн Коми Республикаса государственнöй власьт органъяслысь, меставывса асвеськöдлан органъяслысь, организацияяслысь, налöн чина йöзлысь, а сiдзжö гражданалысь шыöдчöмъяссö могъяс кузя, кодъяс пырöны Веськöдланiнлöн компетенцияö;

28) котыртны да нуöдны Коми Республикаса Юралысьлысь, сiйöс вежысьяслысь, Коми Республикаса Правительствоö пырысьяслысь Коми Республикаын меставывса асвеськöдлан органъяслöн веськöдлысьяскöд да специалистъяскöд сöвещаниеяс могъяс кузя, кодъяс пырöны Веськöдланiнлöн компетенцияö;

29) сетны меставывса асвеськöдлан органъяслы методическöй, консультативнöй отсöг могъяс кузя, кодъяс пырöны Веськöдланiнлöн компетенцияö;

30) участвуйтны колана ногöн муниципальнöй юкöнъясын нуöдöм совещаниеясын могъяс кузя, кодъяс пырöны Веськöдланiнлöн компетенцияö;

31) видзöдны да прöверитны, кыдзи збыльмöдсьöны Коми республикаса олöмö пöртысь власьт органъясöн, Администрацияса тэчаса юкöдувъясын тшöктöмъяс, кодъясöс индöма Коми Республикаса Юралысьлöн индöдъясын да тшöктöмъясын, Коми Республикаса Правительстволöн шуöмъясын да тшöктöмъясын, а сiдзжö Коми Республикаса Юралысьлöн, Коми Республикаса Праивтельстволöн, Администрацияса Веськöдлысьлöн торъя тшöктöмъяс;

32) сетны позянлун могмöдны Администарцияса государственнöй служащöйяслы квалификационнöй экзамен нуöдöм;

33) сетны позянлун Администрацияса государственнöй служащöйяслы аттестация нуöдöм;

34) могмöдны Администрацияса комиссиялысь государственнöй служащöйяслы государственнöй служба стаж урчитöм кузя удж, мый сетö дыр уджалöмысь содтöд сьöм босьтöм, содтöд мынтан отпуск, пенсия вылö мунiгöн сьöмöн донъялöм да пенсия дорö содтöд сьöм вылö право;

35) лöсьöдны да вынсьöдны колана ногöн Администрацияса кадръяслысь резерв, котыртны накöд удж да бурджыка вöдитчыны сыöн;

36) дасьтыны документъяс, кодъяс колöны, медым индыны государственнöй служащöйяслы - Администрацияса уджалысьяслы государственнöй служба вылын дыр уджалöмысь уджалан пенсия дорö быд тöлысся содтöд сьöм;

37) нуöдны Администрацияса уджалысьяслысь личнöй делöяс, уджалан книжкаяс, вöчны мукöд удж быдöнлысь торъя даннöйяс обработайтöм да индöм йöзлысь учёт нуöдöм кузя;

38) дасьтыны Администрацияса веськöдлысьлы Администрацияса уджалысьяслысь тэчас, штатнöй распитание да уджысь мынтысян система вежöм кузя вöзйöмъяс;

39) дасьтыны Администрацияö государственнöй службаö воöмкöд, уджалан сёрнитчöм кырымалöмкöд, чинö индöмкöд, государственнöй служба чинысь мездöмкöд йитчöм акт балаяс;

40) дасьтыны Администрацияса Веськöдлысьлысь приказ балаяс;

41) анализируйтны Администрацияса государственнöй служащöйясöс профессиональнöя дасьтан тшупöд, котыртны учёт да велöдны найöс, кыпöдны налысь тöдöмлунъяс;

42) сетны методическöй отсöг Администрациялöн тэчасса юкöдувъяслы налысь удж регламентируйтысь документъяс лöсьöдiгöн;

43) дасьтыны Администрацияса Веськöдлысьлы планируйтöм мероприятиеяс, аддзысьлöмъяс, удж кузя ветлöмъяс, республиканскöй тöдчанлуна лоöмторъяс йылысь, меставывса асвеськöдлан органъяслöн да Администрациялöн öта-мöдкöд йитöдъяс йылысь юöр;

44) участвуйтны удж нормативно-правовöя бурмöдöм кузя сiйö могъяс серти, кутшöмъяс пырöны Веськöдланiнлöн компетенцияö;

45) вöчны мукöд удж Коми Республикаса Юралысьлöн, Коми Республикаса Правительстволöн, Администрацияса Веськöдлысьлöн тшöктöм серти.

IV. Веськöдланiнлöн правояс

8. Веськöдланiнлöн сылы сетöм удж олöмö пöртöм могысь эм право:

1) корны да босьтны индöм ногöн ассьыс удж вöчöм вылö колана документъяс, справочнöй да мукöд материал государственнöй органъяссянь, меставывса асвеськöдлан органъяссянь, а сiдзжö организацияяссянь, лöсялана чина йöзсянь, гражданасянь, Администрациялöн тэчасса юкöдувъясссянь;

2) прöверитны колана ногöн Коми Республикаса государственнöй органъяслысь, налöн чина йöзлысь удж могъяс кузя, кодъяс пырöны Веськöдланiнлöн компетенцияö;

3) öтув уджавны колана ногöн Коми Республикаса Государственнöй Сöветкöд могъяс кузя, кодъяс пырöны Веськöдланiнлöн компетенцияö;

4) корны колана дырйи индöм ногöн Веськöдланiнлöн компетенцияö пырысь могъяс кузя решениеяс збыльмöдöм вылö Коми Республикаса государственнöй учреждениеяс, а сiдзжö учёнöйясöс, специалистъясöс да Коми Республикаса государственнöй органъясса уджалысьясöс;

5) вöдитчыны индöм ногöн Администрацияса, Коми Республикалöн государственнöй органъясса юöр базаяслöн даннöясöн;

6) лöсьöдны индöм ногöн да сылöн компетенцияын уджалан котыръяс, комиссияяс, вöчны Веськöдланiнлы индöм могъяс олöмö пöртöм кузя мукöд мероприятие.

9. Веськöдланiнлысь удж юöрöн, документöн, материально-техническöя да транспортöн могмöдö, а сiдзжö сылысь уджалысьясöс социально-бытöвöя могмöдö Администрация законодательство серти.

V. Веськöдланiнлысь удж котыртöм

10. Веськöдланiнöн юрнуöдö Администрацияса Веськöдлысьöс вежысь – Коми Республикаса Юралысьлöн да Коми Республикаса Правительстволöн Администрацияса государственнöй службаöн да кадръясöн веськöдланiнса начальник (водзö – Веськöдланiнса начальник), кодöс индö чинö да мездö чинысь Коми Республикаса Юралысь  Администрацияса Веськöдлысьлöн вöзйöм серти.

11. Веськöдланiнса начальник:

1) юрнуöдö Веськöдланiнлöн уджöн да ачыс кывкутö Веськöдланiнлы сетöм могъяс олöмö пöртöм вöсна;

2) планируйтö Веськöдланiнлысь удж, вынсьöдö уджалан план да Веськöдланiнлöн удж лыдпасъяс, а сiдзжö сылöн удж йылысь отчётъяс;

3) юклö могъяс Веськöдланiнса уджалысьяс пöвстын, вынсьöдö Веськöдланiнлöн тэчасса юкöдувъяс йылысь положениеяс да Веськöдланiнса уджалысьяслысь чина инструкцияяс, сетö индöдъяс, кутшöмъясöс Веськöдланiнса уджалысьяслы быть колö пöртны олöмö;

4) сетö Администрацияса Веськöдлысьлы кандидатураяс, медым индыны Веськöдланiнса уджалысь чинö да пыртö найöс чинысь мездöм йылысь вöзйöмъяс;

5) сетö колана ногöн Администрацияса Веськöдлысьлы Веськöдланiнса уджалысьяс пöвстын государственнöй службаын торъя условиеясысь содтöд сьöм индöм йылысь вöзйöмъяс;

6) сетö Администрацияса Веськöдлысьлы Веськöдланiнса уджалысьясöс премируйтöм йылысь вöзйöмъяс;

7) сетö Администрацияса Веськöдлысьлы Веськöдланiнса уджалысьясöс дисциплинарнöй кывкутöмö кыскöм йылысь вöзйöмъяс;

8) сетö Администрацияса Веськöдлысьлы Веськöдланiнса тэчас да штатнöй расписание йылысь вöзйöмъяс;

9) сетö Администрацияса Веськöдлысьлы Веськöдланiнса уджалысьясöс Россия Федерация мутасын да Коми Республика мутасын командируйтöм йылысь вöзйöмъяс;

10) кырымалö служебнöй документъяс аслас компетенцияын;

11) визируйтö Веськöдланiнлöн компетенцияын могъяс кузя акт балаяс;

12) петкöдлö Веськöдланiн государственнöй органъяскöд, меставывса асвеськöдлан органъяскöд, а сiдзжö организацияяскöд да общественнöй котыръяскöд йитöдын;

13) участвуйтö Веськöдланiнлöн компетенцияын могъяс кузя правовöй акт балаяс лöсьöдöмын;

14) дасьтö муниципальнöй юкöнъясын кадрöвöй политикалысь медшöр туйвизьяс лöсьöдöм кузя вöзйöмъяс;

15) участвуйтö колана ногöн Коми Республикаса Правительстволöн заседаниеяс вылын;

16) колана дырйи индöм ногöн корö Коми Республикаса Юралысьöн видлалан юалöмъяс дасьтöм вылö чина йöзöс, Коми Республикалöн государственнöй органъясса, научнöй учреждениеясса да мукöд организацияса специалистъясöс;

17) вöчö Коми Республикаса Юралысьлысь, Коми Республикаса Правительстволысь да Администрацияса Веськöдлысьлысь торъя тшöктöмъяс;

18) сетö колана ногöн Коми Республикаса Юралысьлы Коми Республикаса олöмö пöртысь власьт органъяслысь позяна лыд йылысь вöзйöмъяс;

19) Коми Республикаса Юралысьлöн да Коми Республикаса Правительстволöн тшöктöм серти сетö Коми Республикаса олöмö пöртысь власьт органъяслы, налöн чина йöзлы тшöктöмъяс да видзöдö найöс олöмö пöртöм бöрся;

20) пöртö олöмö мукöд полномочие Коми Республикаса законодательство серти.

12. Веськöдланiнса начальниклöн öти вежысь. Веськöдланiнса начальникöс вежысь öтпырйö уджалö юкöнса начальник чинын. Веськöдланiнса начальникöс вежысьöс да Веськöдланiнса уджалысьясöс индö чинö да мездö чинысь Администрацияса Веськöдлысь Веськöдланiнса начальниклöн вöзйöм серти.

Веськöдланiнса начальниклöн отпуск, командировка дырйи, висигöн да с.в. сiйöс вежö да полномочиеяссö збыльмöдö Веськöдланiнса начальникöс вежысь.

13. Веськöдланiнö пырöны тэчасса татшöм юкöдувъяс:

1) резерв да кадрöвöй анализ юкöн;

2) кадръяс юкöн;

3) пенсионнöй учёт сектор;

4) государственнöй служба юкöн;

5) удж котыртан да дисциплина олöмö пöртöм бöрся видзöдан юкöн.

VI. Веськöдланiнса уджалысьяслöн кывкутöм

14. Веськöдланiнса уджалысьяс кывкутöны ассьыныс могъяс олöмö пöрттöмысь да (либö) омöля пöртöмысь государственнöй служба йылысь Россия Федерацияса законодательство да Коми Республикаса законодательство серти.

_____________________».

Вудж. Ануфриева, 15 051 пас

